ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). Նախագծի ընդունումը պայմանավորված է գոր​ծա​տուների կողմից ՀՀ ազգային վիճակագրական ծառայություն (այսուհետ` Ծառա​յություն) ներկայացվող «Աշխատողների թվաքանակի և աշխատավարձի մասին» պետական վիճա​կագրական ամսական հաշվետվության, ինչպես նաև «Առևտրային կազմա​կեր​պութ​յուն​ներում աշխատողների թվաքանակի և աշխատավարձի մասին» տարեկան ընտրան​քային հետազոտության հարցաթերթի ներկայացման պահանջի վերաց​ման և համապատասխան տեղեկատվությունը հարկային մարմնի կողմից Ծառա​յութ​յանը տրա​մա​դրելու անհրաժեշտությամբ:

2. Կարգավորման հարաբերությունների ներկա վիճակը և առկա խնդիրները. Ծառա​յությունը վիճակագրական տեղեկատվություն տրա​մա​դրողներից (ռեսպոն​դենտ​ներից) ամսական պարբերականությամբ ստանում է հաշ​վե​տվութ​յուն ձև թիվ 1-Ա «Աշխա​տող​ների թվաքանակի և աշխատավարձի մասին»: Միաժամանակ, գործատուները հար​կային մարմնի տեղեկատվական բազայում գրանց​ման հայտերի միջոցով գրանցում են նոր աշխատողներին և յուրաքանչյուր ամիս ներ​կայացնում են եկամտային հարկի և սոցիա​լական վճարի անձնավորված հաշվարկ, որտեղ ներառ​վում են աշխատողների թվաքանակի և աշխատավարձի վերաբերյալ տեղե​կություններ: Այդ տեղեկատվության առանձին ցուցա​նիշներ ներառված են նաև Ծառա​յութ​յուն ներկայացվող ձև թիվ 1-Ա հաշվետվությունում:

Խնդիրը կայանում է նրանում, որ աշխատանքային ցուցանիշերը որոշ գործատուներ (ընտրված) յուրաքանչյուր ամիս ներկայացնում են ինչպես Ծառայություն, այնպես էլ ՀՀ ԿԱ պետական եկամուտների կոմիտե:

ՀՀ վարչապետի 12.05.2017թ. թիվ 02/23.23/11180-17 և 19.06.2017թ. թիվ 02/23.23/14111-17 գրություններով հանձնարարվել է Ծառայությանը և ՀՀ ԿԱ պետական եկամուտների կոմի​տեին համատեղ քննարկել աշխատողների թվաքանակի և աշխատավարձի վերա​բեր​յալ կրկնվող տեղեկատվությունը և տարեկան պարբերականությամբ՝ «Առևտրային կազ​մա​​կեր​պություններում աշխատողների թվաքանակի և աշխատավարձի մասին» տարեկան ընտրանքային հետազոտության հարցաթերթ գործատուներից ստանալը բացառելու և ան​հրաժեշտ տեղեկատվությունը հարկային մարմնի կողմից Ծառայությանը տրամադրելու հնարավորության հարցերը:

3. Առկա խնդիրների առաջարկվող լուծումները. 
ՀՀ վարչապետի հանձնարարականների կատարման շրջանակներում Ծառայության և ՀՀ ԿԱ պետական եկամուտների կոմիտեի համապատասխան աշխատակիցների մաս​նակ​ցութ​յամբ իրականացված աշխատանքային հանդիպումների արդյունքում քննարկվել են ՀՀ ԿԱ պետական եկամուտների կոմիտեի կողմից Ծառայությանն անհրաժեշտ աշխա​տան​քային տեղեկատվության տրամադրման հնարավորության հարցերը:
Անհրաժեշտ այնպիսի տվյալներ, ինչպիսիք են` վարձու աշխատողի աշխատա​ժա​ման​ակի ռեժիմը (նորմալ տևողություն կամ ոչ լրիվ աշխատաժամանակ), փաստացի աշխատած ժամերը, աշխատավարձի և դրան հավասարեցված այլ վճարումները` ըստ պետական և համայն​քային բյուջեներից կատարվող հատկացումների, հարկային մարմնի տեղե​կատ​վա​կան բազայում ներկայումս բացակայում են:
Վերոնշյալ տեղեկատվությունը հարկային մարմնի կողմից ծառայությանը տրամադրելու նպատակով անհրաժեշտություն է առաջացել համապատասխան փոփոխություններ կա​տա​րել ՀՀ կառավարության 20.12.2012թ. «Եկամտային հարկի և սոցիալական վճարի անձնա​վորված հաշվառման մասին» Հայաստանի Հանրապետության օրենքի կիրարկումն ապա​հովելու մասին» N1676-Ն որոշման մեջ, որից հետո նաև` ՀՀ ԿԱ պետական եկամուտների կոմիտեի նախագահի 2012 թվականի հունիսի 26-ի N 197-Ն և 2016 թվականի դեկտեմբերի 30-ի N300-Ն հրամաններում: 
4. Կարգավորման առարկան. Նախագծով առաջարկվում է սահմանել, որ հարկային մարմինը տեղե​կատվական բազայից տեղեկություններ է տրամադրում նաև Ծառայությանը` հար​կային գործակալի գործունեության տեսակի, գտնվելու վայրի, կազմակերպա-իրավական տե​սակի վերաբերյալ անվանական տվյալների, վարձու աշխատողների թվա​քանակի, աշխա​տավարձի և դրան հավասարեցված այլ վճարումների (ըստ պետական և համայ​նքային բյուջեներից կատարվող հատկացումների) վերաբերյալ` ըստ աշխա​տա​ժամա​նակի նոր​մալ տևողությամբ և ոչ լրիվ աշխատաժամանակով աշխատող, ինչպես նաև համա​​տեղությամբ աշխատող վարձու աշխատողների: Միաժամանակ, առաջարկվում է սահ​մանել, որ նշված տեղեկատվությունը հարկային մարմինը ստանալու է գոր​ծատուներից` գրանց​ման հայտի և անձնավորված հաշվարկի միջոցով, ինչպես նաև վա​չա​կան այլ աղբյուրներից:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ԿԱ պետական եկամուտների կոմիտեի կող​​մից:
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​մամբ ակնկալվում է, որ Ծառայությունը աշխատանքային տվյալները կստանա հարկային մարմնից, որի արդյունքում Ծառայությանն այլևս չի ներկայացվի «Աշխատողների թվաքանակի և աշխատավարձի մասին» ամսական վիճակագրական ձև թիվ 1-Ա հաշվետվությունը,  տարեկան պարբերականությամբ իրականացվող «Առևտրային կազմա​կեր​պություններում աշխատողների թվաքանակի և աշխատավարձի մասին ընտրանքային հետազոտության» հարցաթերթը, կապահովվի միջին աշխատավարձի վիճակագրական ցուցանիշի ամբողջականությունը, կբարելավվի աշխատավարձի վերաբերյալ տվյալների որակը, կհաշվարկվեն մեծ պահանջարկ ունեցող նոր ցուցանիշներ: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րութ​յան որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չի առաջանում:

ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ
«Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րութ​յան որոշման նախագծի ընդունման կապակցությամբ պետական բյուջեի եկամուտների էա​կան նվազեցում կամ ծախսերի էական ավելացում չի առաջանա:
ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ տնտեսական զարգացման և ներդրումների նախարարություն

07.07.2017թ.

թիվ 05/09.2.2/6700-17    
	Նախագծի վերաբերյալ առարկություններ և  առաջար​կություններ չկան:
	Ընդունվել է ի գիտություն:
	

	ՀՀ ֆինանսների նախարարություն

10.07.2017թ.

թիվ 01/2-4/12401-17 
	Նախագծերով առաջարկվում է հարկային մար​մին ներկայացվող գրանցման հայտում և անձնա​վորված հաշվարկում ներառվող տեղե​կատվության կազմում ներառել նաև աշխա​տա​ժամանակի ռեժիմին վերաբերող տվյալ​ներ: Մինչդեռ, «Եկա​մտային հարկի և սոցիալական վճարի անձնա​վորված հաշ​վառ​ման մասին» ՀՀ օրենքի 10-րդ հոդվածի հա​մա​ձայն` գործատուի (հարկային գործա​կալի) ներ​​կա​յացրած անձ​նա​վորված հաշ​վարկը պա​րունակում է` 

1) անձնավորված տեղեկություն​ներ նա​խորդ ամսվա (տարվա) ընթացքում իր հաշվարկած աշ​խա​​տավարձի ու դրան հավա​սա​րեց​ված այլ եկա​մուտ​​ների, պայմա​նագրային եկա​մուտների, այդ եկամուտներից հաշ​վարկ​ված եկա​մ​տա​​յին հարկի, իսկ սո​ցիա​լական վճար​ներ կատարող անձանց մասով` նաև սոցիա​լական վճար​ների վերաբերյալ, ինչպես նաև օրենքի 7-րդ հոդվածով սահմանված այլ տվյալ​ներ, 

2) ամ​փոփ տեղեկություններ նախորդ ամսվա ընթացքում տվյալ հարկային գործակալի կողմից ֆիզիկական անձանց համար հաշվարկված պա​սիվ եկամուտների, այդ եկամուտ​ներից պահ​ված եկամտային հարկի վերաբերյալ: 

Հաշվի առնելով վերոգրյալը` առաջարկում ենք նա​խագծերը լրացուցիչ քննարկել «Եկա​մտա​յին հար​կի և սոցիալական վճարի անձնավորված հաշ​վառ​ման մասին» ՀՀ օրենքում համա​պա​տաս​խան լրա​ցումներ կատարելուց հետո:


	Չի ընդունվել:


	«Եկամտային հարկի և սոցիալական վճարի անձնա​վորված հաշվառման մասին» ՀՀ օրենքի 10-րդ հոդվածի 3-րդ մասի համաձայն` գործատուի (հարկային գործակալի) ներկայացրած գրանց​ման հայտում և անձնավորված հաշ​վարկում ներառվող տեղե​կատվության բովանդա​կությունը սահ​մանում է ՀՀ կառա​վա​րութ​յունը: Հաշվի առնելով վերը նշվածը, ներկա​յացված նախա​գծերի նպա​տակներից ելնելով ՀՀ կառա​վարության 20.12.2012թ. N1676-ն որոշման մեջ առա​ջարկվում է կատարել լրացումներ, այդ թվում`  գրանցման հայտում և անձնա​վորված հաշվարկում նե​րառ​վող տեղե​կատվության բովան​դա​​կութ​յունում:



	ՀՀ աշխատանքի և սոցիալական հարցերի  նախարարություն

10.07.2017թ.

թիվ ԱԱ/ԱնԳ-1-3/7186-17
	ՀՀ աշխատանքային օրենսգրքի 84-րդ հոդվածի 1-ին մասի 12-րդ կետի համաձայն՝ աշխատանքային պայմանագրում պետք է նշվեն ամենամյա արձակուրդի տեսակը (նվազագույն, լրացուցիչ, երկարացված) և տևողությունը: ՀՀ աշխա​տան​քային օրենսդրությամբ՝ ըստ յուրաքանչյուր տե​սակի սահմանված են տվյալ արձակուրդի իրա​վունք ունեցող առանձին կատեգորիայի աշխա​տողների ցանկերը և տևողությունները: ՀՀ աշխա​տանքային օրենսգրքի 158-րդ հոդվածի 1-ին մասի համաձայն՝ արձակուրդի ընթացքում պահպանվում է աշխատողի պաշտոնը և նրան վճարվում է միջին աշխատավարձ, որը հանդիսանում է եկամտային հարկի և սոցիալական վճարի հաշվարկման օբյեկտ և հիմնականում կարող է տարբերվել (բարձր լինել) աշխատողի հիմնական աշխա​տա​վարձից: Փաստորեն, եկամտային հարկի և սոցիա​լական վճարի օբյեկտի հաշվարկման նկատմամբ պե​տական լիարժեք հսկողության և վերա​հսկողության, ինչպես նաև աշխատողի ամենամյա հանգստի իրավունքի իրացումն ապահովելու նպա​տակներով անհրաժեշտ է դառնում նաև ամե​նամյա արձակուրդի տեսակի և տևողության վերա​բերյալ տեղեկատվության պարբերական ստա​ցումը գործատուից՝ գրանցման հայտի հիման վրա: Ելնելով վերոգրյալից, ինչպես նաև հաշվի առնելով ՀՀ աշխատանքային օրենսգրքի 84-րդ հոդվածի 1-ին մասի 11-րդ կետը, 142-րդ հոդվածի 6-րդ մասը և 17-րդ գլխի կարգավորումները՝ առաջարկվում է Նախագծի.
1) 1-ին կետի 1-ին ենթակետի «ա» պարբերությունը շարադրել հետևյալ խմբագրությամբ.

«ա. 5-րդ կետի 7-րդ ենթակետում «(այդ թվում` վարձու աշխատողի պաշտոնին վերաբերող)» բա​ռերը փոխարինել «(այդ թվում` վարձու աշխատողի պաշտոնին, աշխատաժամանակի ռեժիմին և ամե​նամյա արձակուրդին վերաբերող)» բառերով,».

2) 1-ին կետի 1-ին ենթակետի «բ» պարբերությունը շարադրել հետևյալ խմբագրությամբ.

«բ. 8-րդ կետի 6-րդ ենթակետը լրացնել հետևյալ բառերով` «, աշխատաժամանակի ռեժիմը (աշխա​տաժամանակի նորմալ տևողություն կամ ոչ լրիվ աշխատաժամանակ կամ աշխա​տա​ժա​մա​նակի կրճատ տևողություն կամ աշխա​տաժամանակի գումարային հաշվարկ կամ օրա​կան 24 ժամ աշխա​տաժամանակի տևողություն) և շաբաթական տևողությունը, ամենամյա արձակուրդի տեսակը (նվա​զագույն, լրացուցիչ, երկարացված) և տևո​ղությունը».


	Չի ընդունվել:


	Գրանցման հայտում արձակուրդի տեսակի, տևողության վերաբերյալ տեղե​կատվության լրացման պա​հանջը (այն էլ պարբերաբար) գոր​​ծա​​տուների համար կառա​ջացնի լրա​ցուցիչ ծանրա​բեռ​նվածություն` առա​վել ևս, երբ ար​ձակուրդը կա​րող է տրամադրվել մասերով: Միա​ժամանակ` պետական հսկո​ղության տեսանկյունից այն ոչինչ չի կարող տալ, քանի որ այդ մասին նշվում են աշխատանքային պայ​մանագրում և գրանցման հայտի միջոցով արձա​կուրդի մասին տվյալ​ները հար​կա​յին մարմին ներկայացնելը դեռ  վա​րձու աշխա​տողի ամենամյա հան​գստի իրա​վունքի պահպանման երաշխիք չէ:

Հաշ​վի առնելով արձակուրդը մա​սերով տրամադրելու հան​գամանքը, արձա​կուրդային գու​մարի մեծութ​յան մասով արդյունավետ վերլու​ծություն չի կա​րող իրականացվել:

Վիճակագրական նպատակներով կարևորվում են աշխա​տաժա​մանակի նորմալ տևողության և ոչ լրիվ աշխատաժամանակի տևո​ղութ​յան ռեժիմները: 

Աշխատաժամանակի կրճատ տևո​ղության դեպքերը սահմանված են ՀՀ աշխատանքային օրենսգրքով: Հաշվի առնելով, որ «Նվազագույն ամսական աշխատավարձի մասին» ՀՀ օրենքով այդ ռեժիմով, ինչպես նաև   աշխատաժամանակի նորմալ տևողությամբ և  աշխա​տաժա​մա​նակի գումարային հաշվ​արկ կամ օրա​կան 24 ժամ աշխա​տաժա​մա​նակի տևողությամբ աշխա​տող աշ​խա​տողների նվա​զա​գույն ամսա​կան աշխատավարձի չափը չի կա​րող պակաս լինել վերը նշված օրենքով սահմանված չափից, ապա այդ ռեժիմների մասով գործա​տուներից առանձին տվյալներ պա​հան​ջելը համարում ենք աննպա​տակահարմար:



	
	3) 1-ին կետի 1-ին ենթակետի «գ» պար​բե​րութ​յունից հանել «և դրան հավասարեցված այլ վճա​րումները» բառերը` հաշվի առնելով, որ որոշման 2-րդ կետով սահմանված է «աշխատավարձ» հաս​կացությունը:


	Ընդունվել է:


	1-ին կետի 1-ին ենթակետի «գ» պարբերությունից հանվել են «և դրան հավասարեցված այլ վճա​րումները» բառերը:



	
	Բացի այդ, զբաղվածության պետական կար​գավորման ծրագրերի հասցեականության մեծաց​ման, ծախսարդյունավետության բարձրացման, մշտա​դիտարկման և արդյունքների գնահատման, ինչպես նաև աշխատաշուկայի ընթացիկ վիճակի խորքային վերլուծությունների և համակողմանի կանխատեսումների իրականացման նպատակ​ներով առաջարկում ենք գրանցման հայտի հիման վրա ներկայացվող՝ աշխատաժամանակի ռեժիմի և ամենամյա արձակուրդի, ինչպես նաև անձնա​վորված հաշվարկի հիման վրա ներկայացվող՝ փաս​տացի աշխատած ժամերի վերաբերյալ տեղե​կատվությունը տրամադրել նաև ՀՀ աշխատանքի և սոցիալական հարցերի նախարարությանը։ Ըստ այդմ, առաջարկվում է Նախագծի 1-ին կետի 2-րդ և 3-րդ ենթակետերը շարադրելով հետևյալ խմբա​գրությամբ. 

«2) որոշման N 3 հավելվածում՝

ա. 2-րդ կետը լրացնել 3.1-րդ ենթակետով հետևյալ բովանդակությամբ.

«3.1) Հայաստանի Հանրապետության ազգային վիճակագրական ծառայությանը.».

բ. 5-րդ կետի 4-րդ ենթակետի «բ» պարբերությունը «ազատման ամսաթիվը,» բառերից հետո լրացնել «աշխատաժամանակի ռեժիմը (աշխատա​ժամանակի նորմալ տևողություն կամ ոչ լրիվ աշխատաժամանակ կամ աշխատաժամանակի կրճատ տևողություն կամ աշխատաժամանակի գումարային հաշվարկ կամ օրական 24 ժամ աշխատաժամանակի տևողություն) և շաբաթական տևողությունը, ամենամյա արձակուրդի տեսակը (նվազագույն, լրացուցիչ, երկարացված) և տևողությունը,» բառերով,

գ. 5-րդ կետի 5-րդ ենթակետի «գ» պար​բերությունը «չափը,» բառից հետո լրացնել «վար​ձու աշխատողի փաստացի աշխատած ժամերը,» բառերով,

դ. 5-րդ կետի 5-րդ ենթակետի «ե» պար​բերությունը  «եկամտային հարկի չափը» բառերը փոխա​րինել եկամտային հարկի և կենսա​թոշակային վճարի չափերը բառերով.

3) որոշման N 3 հավելվածը լրացնել 6.1-ին կետով հետևյալ բովանդակությամբ.

«6.1. Հարկային մարմինը Հայաստանի Հանրա​պետության ազգային վիճակագրական ծառա​յությանն է տրամադրում տեղեկատվություն վարձու աշխատողների թվաքանակի, նրանց փաստացի աշխատած ժամերի քանակի, ինչպես նաև նրանց հաշվարկված (վճարված) աշխատավարձի և դրան հավասարեցված այլ վճարումների (այդ թվում` պետական և համայնքային բյուջեներից) չափի վերաբերյալ` ըստ աշխատաժամանակի նորմալ տևողությամբ կամ ոչ լրիվ աշխատաժամանակով կամ  աշխատաժամանակի կրճատ տևողությամբ կամ աշխատաժամանակի գումարային հաշվար​կով կամ օրական 24 ժամ աշխատաժամանակի տևողությամբ աշխատող վարձու աշխատողների:»:
	Ընդունվել է մասամբ:


	Նախագծով նախատեսվել է  ՀՀ աշխատանքի և սոցիալական հարցերի նախարարությանը տրամադրել նաև ՀՀ ազգային վիճակագրական ծառայությանը տրամադրվող տեղեկատվությունը:

Այդ նպատակով որոշման N3 հավելվածի 2-րդ կետը շարադրվել է հետևյալ խմբագրությամբ. 

«2) որոշման N3 հավելվածում`

ա. 2-րդ կետը լրացնել 3.1-րդ ենթակետով հետևյալ բովանդակությամբ.

«3.1) Հայաստանի Հանրա​պե​տության ազգային վիճա​կա​գրական ծառայությանը.»,

բ. 5-րդ կետի 4-րդ ենթակետի «բ» պարբերությունը «աշխատանքից ազատման ամսաթիվը» բառերից հետո լրացնել «մասնագիտությունը, աշխատաժամանակի ռեժիմը (աշխատաժամանակի նորմալ տևո​ղություն կամ ոչ լրիվ աշխա​տաժամանակ) և ոչ լրիվ աշխա​տաժամանակի դեպքում` շաբա​թական տևողությունը, համա​տեղութ​յամբ աշխատանքը,» բառերով,

գ. 5-րդ կետի 5-րդ ենթակետի «գ» պարբերությունը «չափը» բառից հետո լրացնել «վարձու աշխատողի փաս​տացի աշխատած ժամերը,» բառերով, 

դ. 5-րդ կետի 5-րդ ենթակետի «ե» պարբերությունը «եկամտային հարկի չափը» բառերը փոխարինել «եկամ​տային հարկի և կենսա​թոշա​կային վճարի չափերը» բառերով:»: 

	ՀՀ ազգային վիճակագրական ծառայություն

11.07.2017թ.

թիվ 26-2-22-1196
	Առաջարկվում է «Հայաստանի Հանրապետության կառավարության 2012թ. դեկտեմբերի 20-ի N 1676-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ). 

1-ին կետի 3-րդ ենթակետի բովանդակությունը շարադրել հետևյալ խմբագրությամբ՝   «6.1. Հարկային մարմինը Հայաստանի Հանրա​պե​տության ազգային վիճակագրական ծառայությանն է տրամադրում հետևյալ տեղեկատվությունը.

ա. Հարկ վճարողի հաշվառման համարը (ՀՎՀՀ)՝ Հայտից և Հաշվարկից,

բ. Հարկ վճարողի (գործատուի) անվանումը,

գ. Հայտի ներկայացման ամսաթիվը,

դ. Հանրային ծառայությունների համարանիշը (ՀԾՀ)՝ Հայտից և Հաշվարկից,

ե. Ծննդյան ամսաթիվը, 

զ. Անձը հաստատող փաստաթղթի տեսակը, սերիան և համարը,

է. Աշխա​տանքային հարաբերությունների սկիզբը, ավարտը,

ը. Աշխատաժամանակի ռեժիմը (նորմալ տևո​ղությամբ և ոչ լրիվ աշխատաժամանակ) և համատեղությամբ աշխատանքը,

թ. Պաշտոնի կոդը, սկիզբը, ավարտը,

ժ. Մասնագիտության կոդը (ծածկագիրը),

ժա. Չվճարվող արձակուրդի սկիզբը, ավարտը,

ժբ. Մինչև 3 տարեկան երեխայի խնամքի արձակուրդի սկիզբը, ավարտը,

ժգ. Քաղաքացիաիրավական հարաբերությունների սկիզբը, ավարտը,

ժդ. Աշխատանքի մասին նախկինում սխալ հանձնված տեղեկություններից՝ 

ժդ1. Աշխատանքային հարաբերությունների սկիզբը, ավարտը, 

ժդ2. Պաշտոնի կոդը, սկիզբը, ավարտը,

ժդ3. Աշխատաժամանակի ռեժիմը (նորմալ տևողությամբ և ոչ լրիվ աշխատաժամանակ) և համատեղությամբ աշխատանքը,

Ժդ4. Մասնագիտության կոդը (ծածկագիրը),

Ժդ5. Չվճարվող արձակուրդի սկիզբը, ավարտը,

Ժդ6. Քաղաքացիաիրավական հարա​բերութ​յունների սկիզբը, ավարտը,

ժե. Հաշվարկի տարին, ամիսը (հաշվետու տարի, ամիս),

ժզ. Հաշ​վարկի ներկայացման ամսաթիվը (տարի, ամիս),

ժէ. Զբաղմունքների դասակարգչի կոդը,

ժը. Կուտակային կենսաթոշակային համակարգի մասնակցության կարգավիճակը,

ժթ. Հաշվետու ժամանակաշրջանում ստացման ենթակա (ստացված) եկամուտի գումարից՝

ժթ1. Աշխատավարձը, 

ժթ2. Քաղաքացիաիրավական պայմանագրով աշխատանքի վարձատրությունը,

ի. Վճարված ժամանակավոր անաշխա​տունա​կության նպաստներից՝ 

իա. Գործատուի միջոցներով վճարված նպաստ​ների գումարը,

իբ. Քաղաքացիաիրավական պայմանագրով աշխա​տանքի վարձատրությունը,

իգ. ՀՀ պետական բյուջեի միջոցներով վճարված նպաստների գումարը,

իդ. Ավելի վճարված նպաստի գումարի հետ​պահումը,

իե. Եկամտային հարկը,

իզ. Սոցիալական վճարը,

իէ. Փաստացի աշխատած ժամերը,

իը. Դատարանի վճռի հիման վրա կամ ՀՀ օրենսդրությամբ սահմանված այլ հիմքերով վճարված եկամուտը,

իթ. Սահմանափակ օգտագործման ենթակա տեղե​կատվության ներքո գտնվող անձինք,

լ. Ընդամենը հաշվարկված (վճարված) աշխա​տավարձը և դրան հավասարեցված այլ վճա​րումները (այդ թվում` պետական և համայնքային բյուջեներից).

լա. Պետական ռեգիստրի գրանցման համարը (ՁԿԴ). 

լբ. Նույնականացման ծածկագիրը, 

լգ. Տնտեսական գործունեության տեսակի (ՏԳՏԴ խմբ 2) ծածկագիրը՝ հնգանիշ, 

լդ. Կազմակերպա-իրավական տեսակը,

լե. Գործունեության իրականացման վայրը՝ համաձայն «Վարչատարածքային բաժանման միա​վորների դասակարգչի» (մարզ / Երևան քաղաք, համայնք, բնակավայր / վարչական շրջան)»: 


	Ընդունվել է մասամբ:
	«Եկամտային հարկի և սոցիա​լա​կան վճարի անձնավորված հաշ​վառման մասին» ՀՀ օրենքի (այսու​հետ` օրենք) 4-րդ հոդվածի համա​ձայն`   Անձնավորված հաշվառման նպա​տակներն ու խնդիրներն են` հար​կային օրենսդրության կիրառ​ման և ֆիզիկական անձանց եկա​մուտների հարկման ճշտության ապա​հովումը, մակրո​տնտեսական ցուցանիշների վերլուծումը և հաշ​վարկ-կանխատեսումների իրակա​նացումը, կենսաթո​շակային համա​կարգի կուտակային բաղադրիչի բնա​կանոն գործունեության ապա​հովումը և ֆիզի​կա​կան անձանց կեն​սաթոշակային իրավունքների իրականացման ապահովումը: 

Օրենքի  14-րդ հոդվածի համաձայն` տեղեկատվական բազայից լիազոր մարմինը տվյալներ է տրամադրում` 

ՀՀ կառավարության լիազորած` կենսաթոշակային ոլորտի պետա​կան կառավարման լիազոր մար​մնին,  «Կուտակային կենսա​թոշակ​ների մասին» ՀՀ օրենքով սահ​մանված` մասնակիցների ռեեստրը վարողին,  ՀՀ օրենքով և ՀՀ կառավարության սահմանած կազմակերպություններին, պետա​կան կառավարման մարմիններին:

Օրեն​քով սահմանված անձնա​վորված հաշվառման նպատակ​ներից ելնելով և հիմք ընդունելով «Անձնա​կան տվյալների պաշտ​պա​նության մասին» ՀՀ օրենքի 26-րդ հոդվածը (Անձնական տվյալները երրորդ անձանց փոխանցելը), ՀՀ ազգային վիճակագրական ծառա​յությանը անձնական տվյալներ պա​րունակող տեղեկատվություն չի կա​րող տրամադրվել:

Հաշվի առնելով վերը նշվածը, պահպանելով ՀՀ կառավարության 20.12.2012թ. N1676-Ն որոշման N3 հավել​վածի համաձայն` այլ պետա​կան կառավարման մարմիններին տրամադրվող տեղեկատվության ձևաչափը` որոշման նախագծի 1-ին կետի 3-րդ ենթակետը շարադրվել է հետևյալ խմբագրությամբ`

«6.1.  Հարկային մարմինը Հա​յաստանի Հանրապետության ազ​գային վիճակագրական ծառա​յությանն է տրամադրում հետևյալ տեղեկատվությունը.

1) հարկային մարմնում հար​կային հաշվառման կանգնած՝

ա. գործատու իրավաբանական անձի` պետական գրանցման հա​մարը, ՀՎՀՀ-ն, անվանումը, կազմակերպական-իրավական ձևը, սեփականության ձևը, գործու​նեության տեսակը, գործունեության իրականացման վայրը՝ համաձայն «Վարչատարածքային բաժանման միավորների դասակարգչի» (մարզ / Երևան քաղաք, համայնք, բնակավայր / վարչական շրջան), հեռախոսահամարը, էլ. փոստի հասցեն,

բ. գործատու անհատ ձեռնար​կատիրոջ պետական հաշվառման համարը, ՀՎՀՀ-ն, գործունեության տեսակը, գործունեության վայրը, հեռախոսը.

2) գործատուի կողմից իր հետ աշխատանքային կամ քաղա​քա​ցիա​իրավական հարաբե​րութ​յունների մեջ գտնվող ֆիզիկական անձի համար անձնավորված (այդ թվում` ճշտված) հաշվարկ ներ​կայացնելու դեպքում` 

ա. հաշվարկը ներկայացնելու օրը, ամիսը, տարեթիվը, հաշվետու ամիսը և տարին, 

ա. վարձու աշխատողների թվա​քանակը, փաստացի աշխա​տած ժամերի քանակը, հաշվարկված (վճարված) աշխատավարձի և դրան հավասարեցված այլ վճա​րումների (այդ թվում` պետական և համայնքային բյուջեներից) չափը` ըստ աշխատաժամանակի նորմալ տևողությամբ և ոչ լրիվ աշխա​տա​ժա​մանակով աշխատող, ինչպես նաև համատեղությամբ աշխատող վարձու աշխատողների,

բ. վարձու աշխատողներին վճար​ված նպաստի տեսակը (ժամանակավոր անաշխա​տունա​կութ​յան նպաստի դեպքում՝ ժամա​նակավոր անաշխատունակության նպաստի տեսակը), չափը (Հայաստանի Հանրապետության պե​տական բյուջեից վճարման ենթա​կա գումարի չափը՝ առանձնացված), 

գ. աշխատավարձից և դրան հա​վասարեցված եկամուտներից, նպաստից հաշվարկված եկամտա​յին հարկի չափը,

դ. աշխատավարձից և դրան հավասարեցված եկամուտներից հաշվարկված սոցիալական վճարի չափը, 

ե. քաղաքացիաիրավական պայ​մանագրի շրջանակներում վճար​ված եկամուտների (այդ թվում` պետական և համայնքային բյուջեներից) չափը, դրանցից պահ​ված եկամտային հարկի և սոցիալական վճարի չափը, 

3) անհատ ձեռնարկատիրոջ, նոտարի կողմից անձնավորված (այդ թվում` ճշտված) հաշվարկ ներ​կայացնելու դեպքում՝

ա. ՀՎՀՀ-ն, անունը, ազգա​նունը,

բ. հաշվարկը ներկայացնելու օրը, ամիսը, տարեթիվը, հաշվետու տարին,

գ. շահութահարկի հարկման բազա համարվող եկամտի, դրանից հաշվարկված և վճարված շահութահարկի չափը, 

դ. շահութահարկի հարկման բազա համարվող եկամտից հաշվարկված և վճարված սոցիալական վճարի չափը,

ե. անհատ ձեռնարկատիրոջը, նոտարին Հայաստանի Հանրա​պե​տության կառավարության 2011 թվականի հուլիսի 14-ի N 1024-Ն որոշման 9-րդ հավելվածի 2-րդ կետով սահմանված դեպքում` ավել վճարված նպաստի չափը,

     զ. Հայաստանի Հանրապետության հարկա​յին օրենսգրքով սահ​​մանված՝ հատուկ հարկային համա​կարգերում հարկվող գործու​նեության տեսակների դեպքում՝ այդ գործու​​​նեությունն իրակա​նացնելու ժամանակա​հատ​վածը (սկիզբը և վերջը) և այդ գործու​նեու​թյան տեսակների մասով օրենքով սահմանված կարգով վճարված շահութահարկի և սոցիալական վճարի գումար​ները:»:



	ՀՀ արդարադատության նախարարություն

16.08.2017թ.

թիվ 02/14535-17    
	1. «Հայաստանի Հանրապետության կառա​վա​րության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրա​պետության կառավարության որոշման նախագծի 1-ին կետի 3-րդ ենթակետով լրացվող 6.1-րդ կետի 2-րդ ենթակետում անհրաժեշտ է վերա​նայել պարբերությունների համարակալումը` նկատի ունե​նալով «Իրավական ակտերի մասին» ՀՀ օրենքի 41-րդ հոդվածի դրույթները:
	Ընդունվել է:


	Նախագիծը խմբագրվել է առա​ջարկությանը համա​պա​տաս​խան:

	
	2. Նախագծի 1-ին կետի 2-րդ ենթակետի «դ» պարբերության մեջ «պարբերությունը» բառն անհրաժեշտ է փոխարինել «պարբերությունում» բառով` նկատի ունենալով «Իրավական ակտերի մասին» ՀՀ օրենքի 36-րդ հոդվածի դրույթները: 


	Ընդունվել է:


	Նախագիծը խմբագրվել է առա​ջարկությանը համա​պատաս​խան:

	
	3. Նախագծի 1-ին կետի 3-րդ ենթակետով լրացվող 6.1-րդ կետի 1-ին ենթակետի «ա» պարբե​րութ​յունից անհրաժեշտ է հանել «կազմա​կերպական-իրավական ձևը,» բառերը` նկատի ունենալով ՀՀ քաղաքացիական օրենսգրքի 58-րդ հոդվածի դրույթները, համաձայն որոնց` իրավաբանական անձի անվանումը ցուցում է պարունակում նրա կազմակերպական-իրավական ձևի մասին:
	Ընդունվել է:


	Նախագիծը խմբագրվել է առա​ջարկությանը համապատասխան:

	
	4.  Նախագծի 1-ին կետի 3-րդ ենթակետով լրացվող 6.1-րդ կետի 1-ին ենթակետի «բ» պարբերության մեջ «գործունեության վայրը» բառերն անհրաժեշտ է փոխարինել «գոր​ծու​նեության իրականացման վայրը» բառերով` նկա​տի ունենալով ՀՀ քաղաքացիական օրենսգրքի դրույթները:
	Ընդունվել է:


	Նախագիծը խմբագրվել է առա​ջարկությանը համապատասխան:

	
	5. Նախագծի 2-րդ կետում «Հայաստանի Հանրապետության ազգային վիճակագրական ծառայության» բառերից առաջ անհրաժեշտ է լրացնել «Առաջարկել» բառը, իսկ «Հայաստանի Հանրապետության կառավարությանն առընթեր» բառերից առաջ «հանձնարարել» բառը` նկատի ունենալով ՀՀ Նախագահի 2007 թվականի հուլիսի 18-ի ՆՀ- 174-Ն հրամանագրի պահանջները:
	Ընդունվել է:

	Նախագիծը խմբագրվել է առա​ջարկությանը համապատասխան:

	ՀՀ կառավարության աշխատակազմ 

31.08.2017թ.

թիվ 02/23.2/19560-17


	ՀՀ վարչապետի հանձնարարությամբ, հաշվի առնելով որոշման նախագծի վերաբերյալ ՀՀ ֆինանսների նախարարության չընդունված առաջարկությունը, խնդրում  եմ որոշման նախագիծը ներկայացնել միայն ՀՀ ֆինանսների նախարարության հետ փախհամաձայնեցված տարբերակով: 

	ՀՀ կառավարության աշխատակազմ է ներկայացվել հիմնավորում
	«Եկամտային հարկի և սոցիալական վճարի անձնա​վորված հաշվառման մասին» ՀՀ օրենքի 7-րդ հոդվածով սահմանված են հարկային մարմնի տեղեկատվական բազան (անձ​նավորված հաշվառման համակարգը) ձևավորելու և վարելու նպատակով դրանում ներառվող տվյալները, այն դեպքում, երբ անձնավորված հաշվարկներում և գրանցման հայ​​տերում ներառվող տեղեկատվությունն օգտագործ​վում է հարկման նպատակով: Ընդ որում, տեղեկատվական բազան (անձնավորված հաշվառման համակարգը) ձևավորվում է ինչպես գործատուներից, անհատ ձեռնարկատերերից, նոտարներից և ինքնազբաղված անձանցից, այնպես էլ օրեն​քով նշված այլ շահագրգիռ պետական մար​մին​նե​րից և կազ​մա​կեր​պություններից ստաց​վող տեղեկատվության հիման վրա, մինչդեռ անձնավորված հաշ​վարկ​ները ներկայացնում են գործատուները (հարկային գործակալները), անհատ ձեռ​նար​կա​տերերը, նոտար​ները և ինքնազբաղված անձինք, իսկ գրանցման հայտերը ներկա​յաց​նում են գործատուները (հարկային գործակալները):
Բացի այդ, հատկանշական է նաև այն, որ «Եկա​մտա​յին հար​կի և սոցիալական վճարի անձնավորված հաշ​վառ​ման մասին» ՀՀ օրենքում չներառված որոշ տեղեկություն​ներ արդեն իսկ սահմանված են ՀՀ կառավարության 20.12.2012թ. N1676-Ն որոշմամբ և ներառ​ված են անձնավորված հաշվարկում: Այդպիսի տեղեկություններից են, օրինակ, մինչև 3 տարեկան երեխայի արձակուրդում գտնվող վարձու աշխատողի համար վճարվող սոցիալական վճարների վերաբերյալ, ինչպես նաև դատարանի վճռի հիման վրա կամ ՀՀ օրենսդրությամբ սահմանված այլ հիմքերով` վճարման պահին վարձու աշխատող կամ պայ​մանագրային եկամուտ ստացող չհանդիսացող ֆիզիկական անձանց վճարվող աշխա​տա​վարձի, պայմանագրային եկամուտների և նպաստների վերաբերյալ տեղեկատվու​թյունը:
Մյուս կողմից, հատկանշական է այն, որ «Եկամտային հարկի և սոցիալական վճարի անձնա​վորված հաշվառման մասին» ՀՀ օրենքի 9-րդ հոդվածի 4-րդ մասի համաձայն` անձնավորված հաշվարկների, գրանցման հայտի ներքին և արտաքին ձևը, լրացման կարգը սահմանում է լիազոր (տվյալ դեպքում` հարկային) մարմինը, իսկ օրենքի 10-րդ հոդ​վածի 3-րդ մասի համաձայն` գործատուի (հարկային գործակալի) ներկայացրած գրանց​ման հայտում և անձնավորված հաշ​վարկում ներառվող տեղե​կատվության բովանդա​կու​թյունը սահ​մանում է ՀՀ կառա​վա​րութ​յունը:
Վերոնշյալից հետևում է, որ օրենքով ՀՀ կառավարությանն է վերապահված գրանց​ման հայտում և անձնավորված հաշվարկում ներառվող տեղեկատվության շրջանակը որո​շելու իրավասությունը, որից ելնելով՝ ՀՀ կառավարության որոշման նախագծով նախա​տես​​վում է անձնավորված հաշվարկի կազմում ներառել տեղեկատվություն վարձու աշխա​տող​ների փաստացի աշխատած ժամերի վերաբերյալ, իսկ վարձու աշխատողի գրանցման հայտի կազմում ներառել տեղեկատվություն վարձու աշխատողի աշխատաժամանակի ռեժիմի (լրիվ աշխատաժամանակ կամ ոչ լրիվ աշխատաժամանակ) և համատեղությամբ կատար​​վող աշխատանքի վերաբերյալ:
  Միաժամանակ, նախագծի ընդունումից հետո ՀՀ ԿԱ պետական եկամուտների կոմիտեի կողմից կմշակվեն նաև «Հայաստանի Հանրապետության կառավարությանն առըն​թեր պետական եկամուտների կոմիտեի նախագահի 2012 թվականի հունիսի 26-ի N 197-Ն հրամանում փոփոխություններ կատարելու մասին» և «Հայաստանի Հանրապետու​թյան կառավարությանն առընթեր պետական եկամուտների կոմիտեի նախագահի 2016 թվականի դեկտեմբերի 30-ի N300-Ն հրամանում փոփոխություններ և լրացումներ կատա​րելու մասին» ՀՀ ԿԱ ՊԵԿ նախագահի հրամանների նախագծերը:

	«Օրենսդրության կարգավորման ազգային կենտրոն» հիմնադրամ

09.10.2017թ.

թիվ 37/37.2/22290-17 
	Քննության առնելով «ՀՀ կառավարության 2012թ. դեկտեմբերի 20-ի N1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, առաջարկում ենք, որ ՀՀ ազգային վիճակագրական ծառայության կողմից սեռա-տարիքային և ըստ կրթության մակարդակի աշխատուժի վերլուծություն իրականացնելու նպատակով ՀՀ ԿԱ պետական եկամուտների կոմիտեի կողմից վերջինիս ներկայացվի նաև հարկային մարմնում հաշվառման կանգնած յուրաքանչյուր գործատու իրավաբանական անձի կտրվածքով հետևյալ տեղեկատվությունը.

1.     վարձու աշխատողների թվաքանակն ըստ 

ա) սեռի, 

բ) տարիքային խմբերի (15-29, 30-62, 63+), 

գ) կրթական մակարդակի (1. ոչ լրիվ միջնակարգ, 2. միջնակարգ, 3. նախամասնագիտական (արհեստագործական) և միջին մասնագիտական, 4. բարձրագույն, հետբուհական):

2.    վարձու աշխատողների աշխատանքի վարձատրությունը և դրան հավասարեցված այլ վճարումներն ըստ 

ա) սեռի, 

բ) տարիքային խմբերի (15-29, 30-62, 63+),

գ) կրթական մակարդակի (1. ոչ լրիվ միջնակարգ, 2. միջնակարգ, 3. նախամասնագիտական (արհեստագործական) և միջին մասնագիտական, 4. բարձրագույն, հետբուհական)
	Ընդունվել է մասամբ:
	Նախագծի 1-ին կետի 3-րդ ենթակետով լրացվող որոշման 6.1-ին կետի 2-րդ ենթակետի «բ» պարբերությունը շարադրվել է հետևյալ խմբագրությամբ.

«բ. վարձու աշխատողների թվաքանակը, փաստացի աշխատած ժամերի քանակը, ինչպես նաև հաշ​վարկված (վճարված) աշխատավարձի և դրան հավասարեցված այլ վճարումների (այդ թվում` պետական և համայնքային բյուջեներից) չափը` ըստ աշխատաժամանակի նորմալ տևո​ղության, ոչ լրիվ աշխատաժամանակով աշխատող և համատեղությամբ աշ​խատող վարձու աշխատողների, ինչպես նաև ըստ սեռի և տարիքային խմբերի (15-29, 30-62, 63 և ավելի),»:

Կրթական մակարդակի վերաբերյալ պահանջվող ձևով  տեղեկատվություն ԱՎԾ-ին չի կարող տրամադրվել, քանի որ այդպիսի տեղեկատվություն հարկային մարմնում առկա չէ: 
Գրանցման հայտում ներառվում է  աշխատողի մասնագիտության կոդը (ծածկագիրը) ըստ մասնագիտական կրթության՝ ՀՀ կառավարության 2006 թվականի հունվարի 12-ի N 73-Ն և ՀՀ կառավարության 2007 թվականի օգոստոսի 30-ի N 1038-Ն (2015 թվականի նոյեմբերի 1-ից` ՀՀ կառավարության 23.10.2014 թվականի N 1191-Ն) որոշումներով հաստատված ցանկերի համաձայն: 

	Մշտապես գործող ՖՆ կոմիտեի 25.10.2017թ. N 02/23.23/[426027]-17 արձանագրության 6.1-ին կետ:
	1) ՀՀ  կառավարության աշխատակազմի ղեկավարի առաջին տեղակալ Արթուր Սարգսյանի առաջարկությանը համապատասխան և, հաշվի առնելով «Պետական վիճակագրության մասին» ՀՀ օրենքի դրույթները, խմբագրել որոշման նախագիծը՝ հստակեցնելով այն անձանց շրջանակը, որոնց համար նախագծով նախատեսված տեղեկատվության լրացման պահանջը կլինի պարտադիր.

2) որոշման  նախագծի վերջնական տարբերակը ներկայացնել ՀՀ կառավարության նիստի քննարկմանը:


	Ընդունվել է:
	Նախագիծը լրացվել է հետևյալ բովանդակությամբ նոր դրույթներով.

2) որոշման հավելված N1-ը լրացնել հետևյալ բովանդակությամբ 38-րդ կետով.

«38. Սույն հավելվածի 8-րդ կետում և 30-րդ կետի 5-րդ ենթակետում նշված` վարձու աշխատողների փաստացի աշխատած ժամերի քանակի, հաշ​վարկված (վճարված) աշխատավարձի և դրան հավասարեցված այլ վճարումների վճարման աղբյուրների (պետական և համայնքային բյուջեներից), աշխատաժամանակի ռեժիմների (նորմալ տևո​ղություն, ոչ լրիվ աշխատաժամանակ) և համատեղությամբ աշխատանքի վերաբերյալ տվյալների լրացումը գրանցման հայտում և անձնավորված հաշվարկում պարտադիր է այն գործատուների համար, ովքեր ընդգրկված են Հայաստանի Հանրապետության ազգային վիճակագրական ծառայության ընտրանքային դիտարկումների ծրագրում: Պահանջվող տվյալները ներկայացնելու դեպքում, սույն կետում նշված գործատուներն ազատվում են Հայաստանի Հանրապետության ազգային վիճակագրական ծառայություն «Աշխատողների թվաքանակի և աշխատավարձի մասին» պետական վիճա​կագրական ամսական հաշվետվության, ինչպես նաև «Առևտրային կազմա​կեր​պութ​յուն​ներում աշխատողների թվաքանակի և աշխատավարձի մասին» տարեկան ընտրան​քային հետազոտության հարցաթերթի ներկայացման պարտավորությունից:  

Սույն կետում նշված գործատուների կողմից նշված տվյալները գրանցման հայտում և անձնավորված հաշվարկում չներառելու դեպքում նրանք Հայաստանի Հանրապետության օրենսդրությանբ սահմանված կարգով Հայաստանի Հանրապետության ազգային վիճակագրական ծառայություն են ներկայացնում «Աշխատողների թվաքանակի և աշխատավարձի մասին» պետական վիճա​կագրական ամսական հաշվետվություն, ինչպես նաև «Առևտրային կազմա​կեր​պութ​յուն​ներում աշխատողների թվաքանակի և աշխատավարձի մասին» տարեկան ընտրան​քային հետազոտության հարցաթերթ:»:

